San Judas cartacushan

Tantiyacunanchipaj:

Judas cay cartata isquirbiran. Payga Jestispawan Santiagupa shullcanshi caran
(San Mateo 13.55). Irménucunata anyapdnanpaj cartacuran.

Judas isquirbiran:

+ Tayta Diosninchiman yupachicuj runacunaman irquirbishanpita: San Judas 1.1-2.

+ Janan shungu irmdnucuna llutanta tantiyachicushanpita, Jests cutimur
pantachicujcunata fiacachinanpita: San Judas 1.3-16.

+ Tayta Diosninchipa maquinpita mana witicunanpita, Jestisman yupachicuyta
yamacajcunata shacyichinanpita: San Judas 1.17-23.

+ Munayniyuj Tayta Diosninchita alliman ¢hurananpita: San Judas 1.24-25.

Judas wamayashan

1Irminucuna, nuwa Judas
cartacalldmii. Santiagupa wauguin
caycd. Jesucristupa maquin¢hu
cawar, mandu-rurajnin cayca.
Nuwanchita Tayta Diosninchi sumaj
llaquipdmanchi. Wawan canan-
chipaj acracamashcanchi. Washécuyj
Jestspis sumaj ricamanchi.
2Llapaniquita llaquipédcuj Tayta
Diosninchi yanapayculldshunqui.
Allilla cawaycachilldshunqui. Sumaj
llaquipayculldshunqui.

Pantachicujcunapita rimashan

3Wawacuna, unaypita-pacha
cartacamuyta yarparsi, cananraj
caméapacushcd. Washécuj Jestspita
llapanchi Tayta Diosninchipa
maquin¢hu cawanchi. Chaypis sumaj
tantiyacushun. Tayta Diosninchiga
rimashanta ¢harcunmi. Wawan
caycar, shimintapis ama junga-
shunchu. Washécuj Jeststapis ama
cacharishunchu. Payman yupachi-
cushanchi musyacidnanpaj llapan-
tapis allillata rurashun. 4Waquin

runa irménu-tucullar, pantachicur
puriycan. Paycuna Taytanchi
Jesucristutapis pampaman ¢huran.
Maquin¢hu cawayta mana munar,
shimintapis mana wiyacunchu.
Manchéga marca-pingay cawan.
«Juchata aparicullar puriptin-
chisi, Tayta Diosninchi mana
fiacachiméshunpichu. Payga
llaquipécuyj » nir quiquinpa shungun
munashallanta ruran. Unaypita-
pacham ichanga Tayta Diosninchi
shiminta musyachicuran: «Pantachi-
cujcuna flacayman ¢hayanga» nir.
5Unay Israel runacunapa
willapanta musyaptiquisi, ma,
yarparishun. Israel runacunata
llaquipar, Egipto marcapita Tayta
Diosninchi jishpichicamuran.
Mana wiyacuptinmi ichanga,
chaqui pacha quinran¢hu ushyaypa
ushyaran. éMana wiyacuj anjilcu-
natapis chacaj pachaman Tayta
Diosninchi wi¢hgaycuran cay pacha
ushyacédnan junajcaman. Paycuna
quiquinpa cargun captinsi, alliman
¢hurash captinsi, Tayta Diosnin-
chita apériyta munaran. Chaypita

cadinawan wancuraycur chacaj
pachaman wi¢hgaycuran. Cay pacha
ushyacénan junaj ima juchan cashan-
tapis jurgapanga. ?Sodoma marca
runacunatapis, Gomorra marca
runacunatapis, chay quinran marca
runacunatapis Tayta Diosninchi
mana upij nina¢hu fiacaycéchin
llapanchi ricacunanchipaj. Paycuna
mana wiyacur, jucwan-jucwan
cacuran. Marca-pingay cawaran.

8Paycuna imaman ¢hayash
captinsi, chay pantachicujcunapis:
«Tayta Diosninchi ricaripamasha»
nir marca-pingay cawarcaycan.
Washécuj Jeststapis pampaman
¢hurarcaycan. Tayta Diosninchipa
anjilnincunatapis ashllir ushyar-
caycan. ‘Mayur anjil Miguelmi
ichanga Moiséspa ayanta supaywan
ji¢hunacurpis, mana ullgiiparanchu.
Manchéga niran: «Supay, quiquin
Tayta Diosninchi piflacushunqui.»
1oPantachicujcunam ichanga imata
rimashantapis mana tantiyar,
pitapis pampaman ¢huran. Ricay-
carsi, uywacuna-jina imatapis mana
tantiyanchu. Chaypis tucuyta ruran
ushyacayman ¢hayanallanpaj.
1Paycuna llaquipaypaj fiacanga.
Cainpa llupinpa jatin. Balaampa
llupinpa jatir, jillay-raycullar
imatapis ruran. Coré-jina Tayta
Diosninchita ticrapacushanpita
wafiuytapis taringa.

12A]li ricanacur micupacéripti-
quipis, pantachicujcuna pingaypaj
imatapis manacajcunallata ruran.
Manchapacuytapis mana ya¢hanchu.
Shungun yarpashallanta imatapis
ashin. Yangalla alli-tucunpis. Panta-
chicujcuna alli-tucur purishanpita
tincuchiypa tantiyacushun. Tamya
jallarinan wichan pucutayta ricar:

«Allipaj tamyamunga» nir cushi-
cunchi. Pucutayta wayra jucldpa
apacuptinmi ichanga: «Pucutay
yangalla ricarimusha» ninchi.
Riita yiira wayunan wichanpis:
«Mishquita micushun» nir cushi-
cunchi. Chaquishta tarirmi ichanga,
llaquicunchi: «Chaquish captin,
sapirichun» nir. 3Mayu ¢hayar
pushgaynin ricarishan-jina pantachi-
cujcunapis manacajcunallata rurar,
pingayman ¢hayan. Shicwaj istrilla
illaricdcushan-jina pantachicujcu-
napis chacaj pachaman illarijpaj
¢hayanga.

4Pantachicujcuna fiacananta
musyachicur, Adanpa willcan
Henocpis niran:

«May-may anjilnincu-
nawan Tayta Diosninchi
shaycamunga.

15 Llapan runapa juchanta
jurgapdnanpaj shamunga.

Jucha aparicujcunata,
pampaman ¢hurajcunata,
llapantam fiacayman
¢hayachingapaj.

Jucha¢hu arushanman-tupu,
ashllicushanman-tupu
flacachingapaj.»

16Pantachicujcuna imallapitapis
ullguycan. Imapitapis jagayaycan.
Shungun munashallanta ashiycan.
Imatapis munarmi ichanga, pitapis
alli-tupan. Cushichipan.

Irminucunata pifiapashan

7Wawacuna, nuwanchim ichanga
Taytanchi Jesucristupa shiminta
ama jungashunchu. Ca¢hancunawan
shiminta tantiyachimashcanchi.
18Paycuna niran: «Jesucristu
cutimunanpaj wallcana pishiptin,
runacuna mana manchapacunga-

nachu. Manchéga Tayta Diosnin-
chita ashllinga. Shungun munasha-
llanta imatapis ruranga.» 9Paycuna
chiquinacuylla¢hu, irmadnucunata
raquicichiylla¢hu arun. Mana
Espiritu Santupa maquinéhu cawar,
quiquinpa shungun munashallanta
imatapis ruran.

20rmanucunallau irmanu,
nuwanchim ichanga Tayta Diosnin-
chiman sumaj yupachicushun.
Shungun munashallanta rurar, juc
shungulla cawashun. Espiritu Santu
shacyidchimashanchiman-tupu Tayta
Diosninchita mafiacushun. 21 Tayta
Diosninchi llaquiycdmaptinchi,
maquillanéhu cawashun. Taytanchi
Jesucristupis llaquipaycdmanchi.
Cutimur, shuntacaméshunpaj
maquin¢hu imaycamanpis cawanan-
chipaj. Chaymi mana yamacéllar
shuyécushun.

22] Jutdpacujcunata llaquipar,
tantiyachicushun Tayta Diosnin-
chiman sumaj yupachicunanpaj.
23Supaypa maquin¢hu purijcu-
natapis jishpichishun Tayta Dios-

SAN JUDAS

ninchipa maquillan¢hu cawananpaj.
Manchéiga nina¢hu fiacangapaj.
Juchaéhu arujcunata llaquiparsi,
llupinpa ama jatishunchu. Runapa
rurin miidanan janra cashan-

jina paycunapa shungunpis

janra. Juchalla¢hu arun. Chaymi
llaquipar, juchan mana aypéashunay-
quipaj Tayta Diosninchita
manchapacunquiman.

Cartapa ushyanan

24-25Wawacuna, Tayta Diosni-
llanchita imay-imaypis alliman
¢hurayculldshun. Payga
shungun munashanta imatapis
camacichin. Payman pipis mana
tincunchu. Payga sumaj munay-
niyuj. Munayniyuj jucha apari-
cuypita jishpichiménanchipépis,
juchaynajta ricay fiawinman
¢hayachiméananchipépis.
Quiquinmi Taytanchi Jesucristuta
cachamusha washdméinanchipaj.
Paypa fiaupanman ¢hayar,
jatunpa cushicushunpaj. Chaynuy
caycullachun.

